
1. Իրավական ակտի անհրաժեշտությունը և նպատակը։
Որոշման նախագծի ընդունումը պայմանավորված է ՀՀ պաշտպանության նախարարությանն ամրացված տարածքում գտնվող ցածր լարման ընդհանուր համակարգը ՀՀ արդարադատության նախարարության քրեակատարողական ծառայությունից հետ վերցնելու և ՀՀ պաշտպանության նախարարությանն ամրացնելու անհրաժեշտությամբ:
2. Ընթացիկ իրավիճակը և խնդիրները
ՀՀ կառավարության 11.01.2024թ. N 46-Ա որոշման համաձայն ՀՀ արդարադատության նախարարության նախկին «Կոշ» քրեակատարողական հիմնարկի Արագածոտնի մարզի Աշտարակ համայնքի, գյուղ Կոշ 1-ին փողոց 56 շենք հասցեում գտնվում հողամասը և դրա վրա գտնվող շենքերն ու շինությունները հետ են վերցվել ՀՀ արդարադատության նախարարությունից և ամրացվել են ՀՀ պաշտպանության նախարարությանը: ՀՀ կառավարության 30.12.2021թ. N 2196-Ա որոշման հավելված 1-ում ներառված և ՀՀ արդարադատության նախարարության քրեակատարողական ծառայությանն ամրացված շարժական գույքերի ցանկում ներառված է նաև ցածր լարման ընդհանուր համակարգ, որը գտնվում է ՀՀ պաշտպանության նախարարությանն ամրացված տարածքում և օգտագործվում է ՀՀ պաշտպանության նախարարության կողմից, որի կապակցությամբ անհրաժեշտություն է առաջացել այդ համակարգը ևս ամրացնել ՀՀ պաշտպանության նախարարությանը:
	3. Կարգավորման նպատակը և բնույթը
	Որոշման նախագծով նախատեսվում է ՀՀ արդարադատության նախարարության քրեակատարողական ծառայությունից հետ վերցնել ցածր լարման ընդհանուր համակարգը և ամրացնել ՀՀ պաշտպանության նախարարությանը:
	4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
[bookmark: _GoBack]            Լրացուցիչ ֆինանսական միջոցների անհրաժեշտություն և պետական բյուջեի եկամուտներում ու ծախսերում փոփոխություններ չեն առաջանա:
	5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Որոշման նախագծի ընդունումը բխում է «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 7-րդ մասերի ու «Պետական գույքի կառավարման մասին» օրենքի 6-րդ հոդվածի 1-ին մասի 1-ին կետի պահանջներից, որոնց համաձայն՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից, կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված գույքը և այն հանձնել պետական այլ մարմնին կամ Կառավարությանը և Կառավարությունը լիազորված է ընդունելու պետական գույքի արդյունավետ օգտագործման ու սպասարկման վերաբերյալ որոշումներ:
